
Lrewe [ ecer

Hierdie uitgawe van Sonder Seéls

lyk anders. Dit kom met 'n traan.
Sonder Seéls het een van sy getrouste
ondersteuners, Roelf du Preez, op 28
Junie verloor. Hy het verskeie artikels en
boekbesprekings vir Sonder Seéls geskryf.
Die artikels het dikwels gewentel om die
vroeé Suid-Afrikaanse geskiedenis, 'n
uitvloeisel van sy jarelange genealogie-
navorsing. (Vroeé Nedersetters in

Die Land van Waveren Sonder Seéls
Maart 2019).

Sy belangstelling in geskiedenis het gelei
tot die publikasie van drie boeke, ook

op die webwerf www.familiestories.co.za
beskikbaar: Die storie van Roelf en Sarie
du Preez, Die storie van Koos en Annie
van der Walt en Die storie van Koos

en Marietjie Steenkamp - genealogie-

navorsing in boeiende leesstof aangebied.

Op die webwerf sé hy onder andere die
volgende: vergeet van alles waarvan jy
weet. Vergeet van hoe huise lyk, hoe etes
gemaak word, hoe klere gewas word...
vergeet van vinnig reis... vergeet dat
Johannesburg daar is - dis maar net 'n
kaal veld. Vergeet van skole en hospitale.

Redakteursbrief

Vergeet maar van al die dinge wat jou
lewe nou vul en dink terug aan hoe dit
moes gewees het in die tyd waarvan

jy hier gaan lees. Gaan loer gerus op
www.familiestories.co.za as jy nuuskierig
is oor die voorgeslagte.

Dan is daar natuurlik die donkies. Roelf
se humorsin het Rampie en sy trawante
lekker laat balk. Dis nou die Rampie wat
weet wat hy wil en wonder wat hy doen.
Rampie wat meen 'n buffel is 'n beneukte
bees met 'n lang houding en 'n kort
humeur. Of is dit oumerriestories?

Vir sy aanmoediging en ondersteuning
om Sonder Seéls uit te gee, sal ek

hom altyd dankbaar bly. Ons huldig

sy nagedagtenis.

Groete

Sonder Seéls | Die Heel Laaste Woord

0 donkies se harte is seer.'n
l/l.(’ Vriend wat met verloop van
tyd deel van ons familie geword het, het
ons weiveld verlaat.

Ons weet dat julle lesers baie nuuskierig
is oor wat hier by ons gebeur. Dis al
onder ons aandag gebring dat baie

van julle met elke uitgawe van hierdie
tydskrif eerste na ons toe blaai om uit
te vind in welke verknorsing of penarie
ons onsself bevind.

Wat julle nié weet nie, is dat ons
omswerwinge nie sommer net sé op
die bladsy beland nie. Die meeste
mensdiere verstaan ons nie, en sien
ons pogings om te gesels as balke

en hardkoppigheid. Dit verg 'n baie
spesiale, geduldige en nederige
persoon om met sulke unieke wesens
soos ons te gesels en dan daardie
stories aan julle te vertel.

Nou ja, ons het met groot vrymoedigheid
al ons staaltjies aan hom vertel en hom
vertrou om dit met styl en gravitas aan julle
oor te dra. Dat ons stories soms meer soos
'n sepie as 'n klassieke drama geklink het, is
maar net 'n weerspieéling van ons liefde vir
intrige. Die man wat so lekker met ons kon
gesels het ons waardig laat voel, hoewel dit
vir sommiges van ons baie groot koppe
gegee het omdat ons so beroemd (of is

dit nou berug?) geword het.

Ons gaan ons kuiertjies met ons vriend
baie mis. Hy het ons waardig en interessant
laat voel - terwyl hy eintlik die een was wat

die waarde aan ons toegeskryf het.

Totsiens vir die laaste maal.

1@17/}9, Frel, Sﬁz,;p/af, Farn,
Bl atle, Dorre, Bp&/é/pwz,
Janneman en al e /Zr/n/ﬁe,

Die s uitgespreek in Sonder Seéls is nie noodwendig dié van die redakteur of Essence Kommunikasie nie. Artikels en rubrieke word uitsluitlik vir
hiigtingsdoeleindes gepubliseer en daar kan nie daarop gesteun word as deskundige raad nie. Die produkte en dienste wat geadverteer word, bevat
e inligting wat die adverteerdler verskaf. Sonder Se¢ls aanvaar nie aanspreeklikheid vir die akkuraatheid en/of gehalte van produkte en dienste nie.



